
Dikjarazzjoni bil-miktub dwar il-benessri tal-annimali ta' kumpanija

Il-Parlament Ewropew,

– wara li kkunsidra l-Artikolu 123 tar-Regoli ta’ Proċedura tiegħu,

A. billi t-Trattat ta' Lisbona jirrikonoxxi, fl-Artikolu 13 tiegħu, li kull annimal huwa 
senzjenti,

B. billi huwa rikonoxxut li l-benessri tal-annimali jiġi espress bħala:

- Ħelsien mill-ġuħ u mill-għatx;

- Ħelsien mill-biża' u n-niket;

- Ħelsien mill-iskonfort;

- Libertà li l-annimal jesprimi aġir normali;

- Ħelsien mill-uġigħ, il-korriment, it-tbatija u l-mard.

1. Jistieden lill-Kummissjoni biex tieħu passi ulterjuri fi ħdan il-kompetenza tal-UE biex 
tipproteġi l-benessri tal-annimali ta' kumpanija; fost l-oħrajn billi tippromwovi miżuri 
għall-kontroll tat-tifrix tal-mard ikkawżat mill-moviment transkonfinali tagħhom;

2. Jistieden lill-Istati Membri biex jinfurzaw il-leġiżlazzjoni attwali tal-UE rigward l-annimali 
ta' kumpanija, eż. il-qrid tal-kuntrabandu tal-ġriewi, u biex jilleġiżlaw favur il-ħarsien tal-
benessri tal-annimali ta' kumpanija, filwaqt li jaqsmu bejniethom l-aqwa prattiki skont ma 
jkun f'loku;

3. Jistieden lill-Istati Membri biex jieħdu passi ħalli jedukaw lill-pubbliku dwar ir-
responsabbiltajiet ta' min ikollu annimali ta' kumpanija;

4. Jistieden lill-Kummissjoni u lill-Kunsill biex jiżguraw li kura veterinarja kompetenti tkun 
disponibbli madwar l-UE kollha kemm hi u biex jinkoraġġixxu l-qawl li "l-prevenzjoni 
aħjar mill-kura" fost dawk li għandhom annimali ta' kumpanija;

5. Jistieden lill-Kummissjoni u lill-Istati Membri biex iqisu kif jistgħu jħarsu l-annimali aħjar 
fl-UE, inkluż potenzjalment billi jwessgħu l-kompetenza tal-UE f'dan il-qasam; 

6. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Parlamenti tal-Istati Membri, lill-Kunsill u lill-Kummissjoni.


